
					இப்பக்கம் மெய்ப்பு பார்க்கப்படவில்லை
& 178 & தாயுமானவர்
'நன்றாங்கால் நல்லவாக் காண்பவர் அன்றாங்கால்
அல்லற் படுவ தெவன்?'
என்ற குறள் நம் சிந்தனைக்கு விருந்தாக அமைகின்றது.
மணிவாசகப் பெருமானும் இறைவன் வினையின் பய னைக் கூட்டுவிக்கின்றான் என்பதை,
'முன்னை வினையிரண்டும் வேறுத்து முன்னின்றான்
பின்னைப் பிறப்பறுக்கும் பேராளன் - தென்னன் பெருந்துறையில் மேய பெருங்கருணை யாளன் வருந்துயரம் தீர்க்கும் மருந்து'
(முன்னைவினை இரண்டு - சஞ்சிதம், பிராரத்தம்; முன்னின்றான் - குருவாக நின்றான்; வருந்துயரம் - ஆகாமிய வினையாகிய துன்பம்)
என்று கூறியமையால், தெளியலாம். ஒருவர் பிறரது தீவி னைப் பயனைத் தாம் ஏற்றுக் கொள்ள விரும்பினும், தாம் செய்த நல்வினைப் பயனைப் பிறர்க்குத் தர விரும்பினும் இறைவனது ஆணை அவற்றை முற்றுவிக்கும் என்பது அறி யப்படும்.
இறுதியாக மேற்குறிப்பிட்ட தாயுமானவரின் பரிபூரணா னந்தப் பாடலின் கருத்தைச் சிந்திப்போம். இறைவன் எங்கும் நீக்கமற நிறைந்திருக்கின்றான். அவனுடைய கருணையை நாடுகின்றவர்கட்கு வினை எவ்வளவு வேகம் படைத்திருந்தா லும் அதன் வேகம் ஒடுங்கி விடுகின்றது. "இறைவா, உன் னையே நினைந்து உன் கருணையையே நாடி நான் இருப்பே னாகில் கர்மம் இவ்வளவு ஆதிக்கம் பெற்று மனத்தகத்து வந்து முன்னணியில் நிற்பதற்கு அதற்கு எங்ங்னம் இயலும்?” என்ற கருத்து இப்பாடலில் வெளியாகின்றது. தீவிரமான அருள் வேட்கையுடன் இறைனை நாடி இருப்பவர்கட்கு "எல்லாம் வல்லது வின்ை' என்ற கோட்பாடு உருவெடுப்
11. குறள்-319 12. திருவா.திருவெண்பா-4

		 இப்பக்கம் கடைசியாக 9 ஆகத்து 2018, 20:08 மணிக்குத் தொகுக்கப்பட்டது.
	அனைத்துப் பக்கங்களும் படைப்பாக்கப் பொதுமங்கள் அனுமதியுடன் பகிரப்பட்டுள்ளன; கூடுதலான கட்டுப்பாடுகளுக்கு உட்படலாம்.

